
УДК 070 

DOI 10.58649/1694-8033-2024-1(117)-194-197 

 

 

ХАЛИЛОВ А.Д. 

Ж.Баласагын атындагы КУУ 

ХАЛИЛОВ А.Д. 

КНУ им. Ж. Баласагына 

HALILOV A.D. 

KNU J. Balasagyn 

 

SPIN-код: 3278-3236, ORCID: 0009-0006-2441-7662 

 

УЧУРДАГЫ ЭКСТРЕМАЛДЫК ЖУРНАЛИСТИКА 

 

СОВРЕМЕННАЯ ЭКСТРЕМАЛЬНАЯ ЖУРНАЛИСТИКА 

 

MODERN EXTREME JOURNALISM 

 

Кыскача мүнөздөмө: Аталган макалада жалпы журналистиканын бир багыты катары 

эсептелген ―экстремалдык журналистика‖ тууралуу, анын ӛз алдынча багыт катары мааниси, 

проблемалары жана актуалдуулугу жӛнүндӛ сӛз болот. Учурдагы ―экстремалдык 

журналистиканын‖ келип чыгуу зарылдыгы аныкталат, коомчулуктагы орду белгиленет. 

Аннотация: В данной статье речь идет об экстремальной журналистике, 

рассматриваемой как одно из направлений журналистики в целом, а также о ее значении, 

проблемах и актуальности как самостоятельного направления. Определяется необходимость 

возникновения современной экстремальной журналистики, ее место в обществе. 

Abstract: This article will focus on extreme journalism, considered as one of the areas of 

journalism in general, as well as its significance, problems and relevance as an independent 

direction. The necessity of the emergence of modern extreme journalism is determined, its place in 

society is established. 

Адам баласынын жашоосу тынч, бир кылка, бир нукта ӛтпӛйт тура. Мезгил мезгили 

менен жер шарынын тигил же бул жеринде табигый кырсыктар, согуштук конфликттер, 

жардыруулар болуп турат. Айрым региондордо абал тынч болуп ―кой үстүнӛ торгой 

жумурткаласа‖, башка бир жерлерде эл менен бийликтин тирешүүсү, миңдеген адамдардын 

ӛмүрүн алган террористтик кӛрүнүштӛр, жер титирӛӛлӛр, суу ташкындары менен коштолуп жүрүп 

олтурууда [1]. Мындай жагдайлардан Кыргызстан деле сыртта калган жери жок. Башкасын 

айтпаганда да чек ара чыр чатактары менен жыл сайын кайталанып туруучу жер кӛчкү, 

сел,суу ташкындары маселесин айтсак жетиштүү го. Глобалдык, локалдык масштабда 

дүйнӛдӛ эмнелер болуп жаткандыгын жер планетасынын жашоочулары билип, кабардар 

болуп тургулары келет. Мына ушундай экстремалдык окуяларды элге жеткирип айтуу да 

журналисттердин милдетине кирет. Албетте, алар согуштук аракеттер болуп жаткан 

жерлерден окуяны чагылдыруу менен ӛз ӛмүрүнӛ коркунуч жаратпай койбойт. Эл аралык 

конвенциялардагы журналисттик ишке тоскоолдук кылып, анын ӛмүрүнӛ коркунуч 

келтирүүгӛ эч кимдин акысы жок болсо да, ―от күйгӛн‖ точкаларда иш алып барган 

журналисттердин ӛмүрүнӛ эч кепилдик жок. Ӛмүр менен ӛлүмдүн ортосунда жүрүп окуяны 

чагылдырып, маалымат берүүлӛрү керек. Табигый кырсык кӛптүн бириндей эле 

журналисттин ӛмүрүн да алып кетиши мүмкүн. Бирок, кандай болгон күндӛ да мындай 

окуялар тууралуу эл маалымат алуусу зарыл. Ӛз ӛмүрлӛрүнӛн коркушуп, журналисттер 

мындай окуяларды чагылдыруудан баш тартышса, анда аны глобалдык, локалдык 

масштабдагы аудиторияга ким жеткирет? Маалыматтык боштукка кептелип, жүздӛгӛн, 

миңдеген жарандардын ӛмүрүн алып жаткан кырсыктар, конфликттер жӛнүндӛ эч нерсе 

билбей олтура беребизби? 

Журналистикада этияттыкты, тездикти, сактыкты талап кылган журналисттик 

ишмердүүлүктү акыркы убактарда экстремалдык журналистика деп атап жүрүшӛт. Ӛзгӛчӛ 

кырдаалдарда иштеген журналисттер, журналист-экстремалдар деген атка конушту. 

Журналистика боюнча окуу китептерде: ―экстремалдык журналистика – бул конфликттик 

журналистиканын бир түрү, ӛзгӛчӛ окуя, фактыларды таанып, аңдап билүү болуп эсептелет‖, 

- деп айтылат [2]. Кӛпчүлүк учурларда журналист ӛзү экстремалдык кырдаалда калгандыктан 

маалыматты таркатуусу мүмкүн болбой калуусу да мүмкүн. Ошондой эле журналист-

экстремалдар маалыматты алып, аны таратуудагы этикалык жагдайларды, тиешелүү 

мыйзамдарды билүүсү зарыл. Эч качан жарандардын психологиясына терс таасирин тийгизе 

турган ӛңүттӛ чагылдырбоо керек. Окуянын кандай багытта уланарын билбей туруп 

комментарий жасоодон, чечкиндүү бүтүм чыгаруудан оолак болуу талап кылынат. Согуштук 

аракеттер болуп жаткан жерде окуя саат, ал гана эмес мүнӛт сайын ӛзгӛрүп турушу мүмкүн. 

Журналисттин экстремалдык кырдаалда иштӛӛсү ага бардыгын айтып, бардыгын кӛрсӛтүүгӛ 

боло берет дегендике жатпайт. Ошондуктан акыркы убакта батыш ӛлкӛлӛрүндӛ атайын 

журналист экстремалдарды даярдоого ӛзгӛчӛ кӛңүл бурулуп жатат. Россияда да экстремалдык 

журналистика борбору бул багытта иштиктүү иш алып барууда. Экстремалдык 

журналистика – журналистиканын теориясынан бӛлүнүп каралып, 



ӛзүнчӛ окуп үйрӛнүү зарыл экендиги талап кылынууда [3]. Журналистиканын бул түрү 

согуштук тирешүүлӛр, экстремисттик, террористтик, сепаратисттик кӛрүнүштӛр кӛп болгон 

жерде ӛнүккӛндүгүн айтпаса да түшүнүктүү. Алсак, Кавказда, Палестина, Израил, Ирак, 

Россияда журналист экстремалдардын тажрыйбалары чоң. Кыргызстанда обьективдүү 

себептерден улам журналистиканын бул түрү калыптанган эмес. Эсибизде, 1999-жылы 

Баткен окуясы алгач башталганда кыргыз журналисттери кантип, кандай ӛңүттӛ 

чагылдырууну билбей кыйналышкан. Этикалык жагдайлар унутта калган. Бирок, 

ӛлкӛбүздӛгү андан кийинки ири саясий окуялар экстремалдык кырдаалдарды жаратып, ата 

мекендик журналисттердин тажрыйбасынын артышына түрткү болду. 2010-жылы Апрель 

окуясында чет ӛлкӛлүк журналисттер менен бирге кыргыз журналисттери да октордун 

мӛндүрдӛ жаагандыгына карабай окуяны тасмага түшүрүп жатышты. Алардын ӛмүрүнӛ эч 

кандай кепилдик жок эле. 

Бирок, мурдагы президент К.Бакиев Жалал-Абаддагы үйүндӛ жашынып жатканда 

Россиянын тележурналисттери коркпой барып интервью алышты. Мурдагы ИИМдин 

жетекчиси, маркум М.Конгантиевдин кейиштүү абалын ОРТ каналынын журналисттери 

тасмага түшүрүп, аны эфирден кӛрсӛтүштү. Бул жагдай кыргыз журналисттеринин али да 

болсо экстремалдык кырдаалдарга даяр эмес экендигинен кабар берди. Ал гана эмес кийинки 

эле кыргыз- тажик чек арасындагы окуяны чагылдырууда деле биздин журналисттердин бул 

багытта тажрыйбасыз экендиги байкалды. 

Бүгүнкү күндӛ журналист-экстремалдардын арасында бир дилема жашап келет. 

Коркунучтуу, ӛзгӛчӛ жагдайларды тасмага түшүрүп алуу зарылбы, же ошол учурда жардамга 

муктаж адамдарга жардам берүү туурабы? Ӛлүм алдында жаткандарга жардам берип, кӛңүл 

айтуу зарылбы, же кандай гана болбосун маалыматты алып, таркатуу башкы орундабы? 

Канткенде кесипкӛйлүктү да кӛрсӛтүп, ошол эле мезгилда адам бойдон калса болот? 

Журналисттик этика бул боюнча эмне дейт. Азыркы журналист-экстремалдарды – ―силерге 

сенсация болсо эле болду, башкасын уруп ойнобойсуңар, адам ӛмүрү менен ишиңер жок‖, – 

деп жемелешет [4]. Бул кӛрүнүш журналист-экстремалдарды, журналист теоретиктерди 

ойлонткон суроолор бойдон калууда. 

Согуштук конфликт болуп жаткан жердеги журналисттер эле экстремалдык кырдаалда 

иштегендер болуп эсептелбей, тынч убакта деле кандайдыр бир маалыматты алууга аракет 

жасап, бир маселе үстүндӛ иликтӛӛ жүргүзгӛндӛр да экстремалдык кырдаалда иш жүргүзүшӛт. 

Журналист экендигин жашырып, оңтойлуу учурдан пайдаланып маалымат чогултууга туура 

келет. Башка кесиптин ӛкүлү катары жашыруун аракеттерге барышы мүмкүн. Жашыруун 

аудио, видео каражаттарын колдонгон учурлар болот. Мындай учур айрыкча ӛздӛрүн 

журналист-иликтӛӛчү катары жарыялап иш алып барган журналисттердин аракетинен байкалат. 

Мында албетте, кандайдыр бир деңгээлде журналисттин ден- соолугуна, ӛмүрүнӛ коркунуч 

пайда болбой койбойт. Этият, сак болуу керек. Ушундай ыкмаларды колдонуу менен 

маалымат чогултуп, иликтӛӛ жүргүзүү ӛзгӛчӛ Батыштын журналисттерине мүнӛздүү. 

Мындай ыкмалар аркылуу алууга мүмкүн болбогон маалыматтарга жете алышат. Бизде, 

тилекке каршы, мындай ыкмаларды колдонуу толук калыптана элек. Балким журналисттик 

иликтӛӛнүн ӛнүгүүсү менен колго алына башташы мүмкүн [5]. ―Московский комсомолец 

Кыргызстана‖ гезитинин мурдагы редактору Улукбек Бабакулов экстремалдык кадамдарга кӛп 

баргандыгы анын иликтӛӛ материалдарынан кӛрүнӛт эле. Ошондой эле УТРКнын мурдагы 

журналисти И.Кулназаров ―Илич иликтейт‖ теледолбоорунда экстрмалдык кырдаалдарда 

иштеп жүрдү. Бирок бул саамалык улуттук 



журналистикада кийинки учурларда анчейин активдешпей калууда. 

Экстремалдык журналистика учурда укуктук, мыйзамдык, этикалык жана 

техникалык жактан ӛнүгүүлӛрдү баштан кечирүүдӛ. Биринчи орунга сенсация 

эмес, адам ӛмүрү, этикалык жагдайлар чыгууда [6]. Журналист-экстремалдар 

башкы орунга ӛзгӛчӛ учурларды тасмага түшүрүп, же сүрӛткӛ тартып алууну 

эмес, чындыкты чагылдырууну коѐ баштады. Бул, албетте жакшы кӛрүнүш. 

Маселеге мындай мамиле улантылып, журналисттик чӛйрӛдӛ кеңири 

жайылтылууга тийиш. Мезгилдин ӛнүгүүсү менен Кыргызстанда да 

журналист-экстремалдардын атайын тобу пайда болуп, ―освещай, но не 

вреди‖ деген принципти карманып иш алып барышарына ишеним бар. Ансыз 

ата мекендик журналистиканын ӛнүккӛндүгү жӛнүндӛ сӛз кыла албай калабыз. 

